
ဂျပန်-အမေရိကန် မဲခေါင် စွမ်းအင်ကဏ္ဍ မိတ်ဖက်ဆောင်ရွက်မှုဆိုင်ရာ ပူးတွဲထုတ်ပြန်ချက် (JUMPP) 
 
 
မီဒီယာမှတ်ချက် 
ပြောခွင့်ရပုဂ္ဂိုလ်ရုံး 
သြဂုတ်၂၊ ၂၀၁၉ 
 
အောက်ဖော်ပြပါထုတ်ပြန်ကြေညာချက်ကို အမေရိကန်ပြည်ထောင်စုနှင့် ဂျပန်နိုင်ငံအစိုးရနှစ်ရပ်တို့က ပူးတွဲထုတ်ပြန် 
ခြင်းဖြစ်ပါသည်။ 
 
အမေရိကန်ပြည်ထောင်စုနှင့် ဂျပန်နိုင်ငံ နှစ်နိုင်ငံစလုံးသည် ပွင့်လင်းမြင်သာမှု၊ လွတ်လပ်၍ တရားမျှတသော ပြိုင်ဆိုင်မှုတို့ကို
တန်ဖိုးထားပြီး အင်ဒို-ပစိဖိတ်ဒေသတွင်း တည်ငြိမ်ရေး၊ ဖွံ့ဖြိုးတိုးတက်ရေးတို့အတွက် လွန်စွာအရေးပါသည့် ဒေသတွင်း စွမ်းအင် 
ထောက်ပံ့မှု အနှောင်အဖွဲ့မရှိ စီးဆင်းနိုင်ရေးကိုလည်း အလေးထားပါသည်။ “အရည်အသွေးမြင့် အခြေခံအဆောက်အအုံများ 
ရင်းနှီးမြှုပ်နှံနိုင်ရေး ဂျီ-၂၀ အခြေခံမူများ” နှင့်အညီ မဲခေါင်ဒေသတွင်း ရှိ ပြည်သူများ၏ လိုအပ်ချက်များနှင့် ကိုက်ညီမှုရှိစေမည့် 
အရည်အသွေးမြင့်စွမ်းအင်ဆိုင်ရာ အခြေခံအဆောက်အအုံများ ဖွံ့ဖြိုးရေးနှင့် စွမ်းအင်ကဏ္ဍ၏ စဉ်ဆက်မပြတ်တည်တံ့မှုကို 
ဆက်လက်ထိန်းသိမ်းရေး၊ မြှင့်တင်ပေးရေး တို့ပြုလုပ်နိုင်ရန်အတွက် မဲခေါင်ဒေသတွင်း တိုင်းပြည်များနှင့် ပူးပေါင်းဆောင်ရွက်ရန် 
အမေရိကန်ပြည်ထောင်စုနှင့် ဂျပန်နိုင်ငံတို့က ကတိကဝတ်ပြုထားပါသည်။ မဲခေါင် စွမ်းအင်ကဏ္ဍ မိတ်ဖက်ဆောင်ရွက်မှုသည် 
ကျွန်ုပ်တို့မိတ်ဖက်နိုင်ငံများကြား စီးပွားရေးနှင့် စွမ်းအင်လုံခြုံရေး မိတ်ဖက်ဆောင်ရွက်မှု၏ တစ်စိတ်တစ်ပိုင်းလည်းဖြစ်ပါသည်။ 
မဲခေါင်ဒေသတွင်း နိုင်ငံများ၏ လျှပ်စစ်စွမ်းအင်လိုအပ်ချက်သည် တစ်နှစ်လျှင် ၆ ရာခိုင်နှုန်းမှ ၇ ရာခိုင်နှုန်းထိ 
မြင့်တက်လျက်ရှိပါသည်။ ဤမိတ်ဖက် ဆောင်ရွက်မှုကြောင့် မဲခေါင်ဒေသတွင်းနိုင်ငံများအတွက်  ဘေးကင်းလုံခြုံ၍ အဖိုးသင့်တင့်ပြီး 
ယုံကြည်စိတ်ချရသည့် လျှပ်စစ်စွမ်းအင်လိုအပ်ချက်ကို ဖြည့်စွမ်းပေးနိုင်မည်ဖြစ်သည့်အပြင် ဒေသတွင်းစွမ်းအင်ကူးသန်းမှုနှင့် 
စွမ်းအင်ပေါင်းစပ်မှုတို့ကိုအားကောင်းလာစေနိုင်မည်ဖြစ်ပါသည်။ 
 
ယခုအခါတွင် အမေရိကန်ပြည်ထောင်စုသည် စွမ်းအင်ကတဆင့် အာရှဖွံ့ဖြိုးတိုးတက်ရေးကို မြှင့်တင်ပေးခြင်းဆိုင်ရာ ပဏာမ 
ဆောင်ရွက်ချက် (Asia EDGE Initiative) ဟူသောခေါင်းစဉ်ဖြင့် မဲခေါင်ဒေသတွင်းနိုင်ငံများ၏ စွမ်းအင်လုံခြုံရေးကဏ္ဍကို 
ပံ့ပိုးပေးနိုင်ရေးနှင့် ယင်းနိုင်ငံသားများအဖို့ လျှပ်စစ်ဓါတ်အားကို လွယ်လင့်တကူ ရယူအသုံးပြုနိုင်ကြစေရေးအတွက် ကနဦး 
မတည်ငွေအဖြစ် ဒေါ်လာ ၂၉.၅ သန်း ပံ့ပိုးကူညီသွားရန် ကွန်ဂရက်လွှတ်တော်နှင့် ဆောင်ရွက်လျက်ရှိကြောင်း ထုတ်ပြန်ကြေညာ 
ခဲပ့ါသည်။ အမေရိကန်ပြည်ထောင်စု၏ ကြေညာချက်ကို ဂျပန်နိုင်ငံမှလည်း လက်ခံကြိုဆိုခဲ့ပြီး ပူးပေါင်းဆောင်ရွက်လိုသည့် 
ဆန္ဒရှိကြောင်း ပြသခဲ့ပါသည်။ 
 
ဤနှစ်နိုင်ငံမိတ်ဖက်ဆောင်ရွက်မှုသည် လွတ်လပ်၍ ပွင့်လင်းပြီး တည်ငြိမ်မှုရှိသော စည်းစနစ်ရှိသည့် ဒေသတွင်း လျှပ်စစ်စွမ်းအင် 
ဈေးကွက်များကတစ်ဆင့် ကမ္ဘောဒီးယား၊ လာအို၊ မြန်မာ၊ ထိုင်းနှင့် ဗီယက်နမ်နိုင်ငံ၏ စီးပွားရေး တိုးတက်မှုကို မြှင့်တင်ပေးမည် 
ဖြစ်သည်။ ဖွဲ့စည်းတည်ဆောက်ပုံဆိုင်ရာနှင့်  ထိန်းကျောင်းပြုပြင်ရေးဆိုင်ရာမူဘောင်များ တိုးတက်မှုရှိလာစေရန်၊ စွမ်းအင်ကဏ္ဍ 
စီမံအုပ်ချုပ်ရေးအားကောင်းလာစေရန်၊ မဲခေါင်စွမ်းအင်ကဏ္ဍများ၌ ပုဂ္ဂလိကရင်းနှီးမြှုပ်နှံကို လမ်းဖွင့်ပေးနိုင်ရန်နှင့် 
နယ်စပ်ဖြတ်ကျော် စွမ်းအင်ကူးသန်းရောင်းဝယ်မှုများကို ပံ့ပိုးပေးနိုင်ရန်အတွက် ဂျပန်နှင့် အမေရိကန် အစိုးရက မဲခေါင်ဒေသတွင်းရှိ 
မိတ်ဖက်နိုင်ငံများကို ဆက်လက်ကူညီထောက်ပံ့မှုများပြုလုပ်သွားမည်ဖြစ်ပါသည်။ 
 
ယင်းမိတ်ဖက်ဆောင်ရွက်မှုအရ ဂျပန်နှင့် အမေရိကန်ပြည်ထောင်စုသည် မဲခေါင်ဒေသစွမ်းအင်လုံခြုံရေး ကဏ္ဍကို ပံ့ပိုးကူညီရန်၊ 
ဒေသတွင်းပူးပေါင်းဆောင်ရွက်မှုကို အထောက်အကူပြုနိုင်စေရန်နှင့် မကြာသေးမီကပြဋ္ဌာန်းခဲသ့ည့် “အရည်အသွေးမြင့် 
အခြေခံအဆောက်အအုံများ ရင်းနှီးမြှုပ်နှံနိုင်ရေး ဂျီ-၂၀ အခြေခံမူများ” အားကောင်းလာ စေရန်အတွက် အာဆီယံ၊ 
အာရှဖွံ့ဖြိုးရေးဘဏ်၊ ကမ္ဘာ့ဘဏ်၊ အာရှ-ပစိဖိတ်ဒေသဆိုင်ရာ ကုလသမဂ္ဂ စီးပွားရေးနှင့်လူမှုရေးကော်မရှင်၊ ကုလသမဂ္ဂဖွံ့ဖြိုးရေး 
အစီအစဉ်အပြင် အခြားမိတ်ဖက်အဖက်အဖွဲ့အစည်းများနှင့်လည်း လက်တွလဲုပ်ကိုင်သွားမည်ဖြစ်ပါသည်။ 
 
ယင်းမိတ်ဖက်ဆောင်ရွက်မှုသည် ဂျပန်-အမေရိကန်နှစ်နိုင်ငံ၏ မဟာဗျူဟာမြောက်စွမ်းအင်ဆိုင်ရာမိတ်ဖက် ဆောင်ရွက်မှု (JUSEP)၊ 
Asia EDGE နှင့် “တိုကျို မဟာဗျူဟာ ၂၀၁၈” တို့တွင်ပါဝင်သည့် ရည်မှန်းချက်များအတိုင်း ဖြစ်မြောက်အောင်မြင်လာစေရန် 
ပံ့ပိုးကူညီပေးနိုင်မည်ဖြစ်ပါသည်။ ထို့ပြင် ဧရာဝတီ-ကျောက်ဖယား-မဲခေါင် စီးပွားရေး ပူးပေါင်းဆောင်ရွက်မှု မဟာဗျူဟာ (ACMECS) 
အတွက်လည်း အားဖြည့်ကူညီပေးနိုင်မည်ဖြစ်သည့်အပြင် အထူးသဖြင့် (၂၀၁၉-၂၀၂၃) ACMECS မဟာစီမံကိန်းမှ စွမ်းအင်အခြေခံ 



အဆောက်အအုံးနှင့် ချိတ်ဆက်ရေးဆိုင်ရာ ရည်မှန်းချက်များ ပြည့်ဝလာစေရန်လည်း ပံ့ပိုးပေးသွားနိုင်မည်ဖြစ်ပါသည်။ ထိုမျှမက 
စွမ်းအင်အခြေခံ အဆောက်အအုံးကဏ္ဍအား ဦးစားပေးဆောင်ရွက်နိုင်ရန် အာဆီယံဒေသတွင်း ချိတ်ဆက်မှုရှိရေး ၂၀၂၅ 
ရည်မှန်းချက်မဟာ စီမံကိန်းအတွက်ပါ ပံ့ပိုး ကူညီပေးသွားနိုင်မှာဖြစ်သည့်အပြင် ဒေသတွင်း၌ စီးပွားရေးတိုးတက်မှု ဆက်လက် 
ဖြစ်ထွန်းနိုင်ရေးအတွက် အခြေခံအုတ်မြစ်ကောင်းတစ်ခု ပေါ်ပေါက်လာစေဖို့ရာ အာဆီယံလျှပ်စစ်ဓာတ်အားဈေးကွက်၌ 
ပူးပေါင်းဆောင်ရွက်မှုနှင့် စီမံအုပ်ချုပ်မှုတို့ကိုပါ ပံ့ပိုးကူညီပေးသွားမည်ဖြစ်ပါသည်။ ထို့ပြင် အပြန်အလှန်ချိတ်ဆက် ဆောင်ရွက်ခြင်း 
တိုးတက်မှုနှင့် ဈေးကွက်ပူးပေါင်းစည်းမှုကတစ်ဆင့် ဒေသတွင်းစွမ်းအင်လုံခြုံရေးကို အားကောင်းလာစေရန်အတွက် (HAPUA) 
ဟုခေါ်သည့်  အာဆီယံ စွမ်းအင်အသုံးချရေးနှင့် ကြီးကြပ်ကွပ်ကေဲရး အာဏာပိုင်များအပါအဝင် အာဆီယံဒေသတွင်း 
ဓာတ်အားပေးကွန်ရက်အတွက် ပဏာမလုပ်ဆောင်ရွက်ခြင်းအစီအစဉ်နှင့် ယင်းနှင့်ဆက်စပ်လုပ်ကိုင်နေသည့် အဖွဲ့အစည်းများကို 
ဤမိတ်ဖက်ဆောင်ရွက်မှုက အားပေးကူညီသွားမည်ဖြစ်သည်။ 
 
မဲခေါင်ဒေသတွင်းနိုင်ငံများ၏ စွမ်းအင်ထောက်ပံ့မှုများ ဖူလုံရေးအတွက် အကူအညီပေးရန်အရေးကြီးသည့်အကြောင်းနှင့် 
မဲခေါင်ဒေသအား လွတ်လပ်၍ စွမ်းအင်လုံခြုံမှုရှိသော မဲခေါင်ဒေသတစ်ခုအဖြစ် ရပ်တည်လာနိုင်စေရေးအတွက် နည်းပညာ 
အကူအညီပေးခြင်း၊ စွမ်းဆောင်ရည်မြင့်တင်ပေးခြင်းနှင့် အခြားပူးပေါင်းဆောင်ရွက်မှုအမျိုးမျိုးကို ဆောင်ရွက်သွားရန်အတွက် 
နှစ်နိုင်ငံလုံးက ကတိကဝတ်ပြုထားသည့်အကြောင်းကို အမေရိကန်ပြည်ထောင်စုနှင့် ဂျပန်တို့က ခိုင်မာစွာအတည်ပြုပါသည်။ 

